
GOUVÈNÈ CUOMO ANONSE EFÒ ADISYONÈL POU ELAJI AKSÈ AK SIT 
VAKSINASYON FEMA ETA NAN BROOKLYN AK QUEENS  

  
MTA pral lanse pwogram pilòt pou amelyore sèvis otobis ki soti nan NYCHA ak 
nan Sant Kominotè yo nan minisipalite sa yo nan sit vaksinasyon FEMA Eta yo  

  
Eta pral fè patenarya ak lidè relijye yo nan Brooklyn ak Queens pou lanse yon 

kanpay vaksinasyon ki vize ankouraje plis manm kominotè yo pou enskri pou yon 
randevou vaksinasyon  

  
Sit nan Brooklyn ak Queens yo dwe ouvri 24 fevriye - Nouyòkè ki elijib yo ka pran 

randevou pou sit vaksinasyon FEMA Eta Brooklyn ak Queens yo atravè sit 
entènèt 'Èske Mwen Elijib' (Am I Eligible) New York la, lè yo rele 1-833-NYS-4-VAX 

(1-833-697-4829) oswa lè yo vizite sit yo  
  

  
Jodi a Gouvènè Andrew M. Cuomo te anonse efò adisyonèl pou elaji aksè ak sit 
vaksinasyon kominotè yo nan Medgar Evers College nan Brooklyn ak York College nan 
Queens ke yo ap etabli atravè yon patenarya avèk Ajans Jesyon Ijans Federal (Federal 
Emergency Management Agency, FEMA) la. Nan kad efò sa a, MTA pral lanse yon 
pwogram pilòt pou amelyore sèvis otobis nan Brooklyn ak Queens pou konekte 
Nouyòkè yo ki nan minisipalite sa yo ak de sit vaksinasyon yo. Eta a pral asosye tou 
avèk lidè relijye yo nan Brooklyn ak Queens pou lanse yon kanpay vaksinasyon ki vize 
ankouraje plis manm nan kominote lidè yo pou enskri pou randevou vaksinasyon yo 
nan sit sa yo lè yo sèvi avèk bank telefonik. Nouvo inisyativ sa yo fè pati efò kontinyèl 
Eta New York pou konbat ezitasyon vaksen an epi pote vaksen an bay kominote yo ke 
enstitisyon swen sante tradisyonèl yo te defavorize.  
  
Sit vaksinasyon kominotè ki sitiye nan Brooklyn ak Queens yo pral kòmanse bay 
vaksen mèkredi 24 fevriye epi yo pral fonksyone ant 8 a.m. ak 8 p.m. chak jou epi yo 
gen kapasite pou administre 3,000 dòz nan chak sit chak jou. Nouyòkè ki elijib yo ka 
pran randevou koun ye a pou sit Brooklyn ak Queens yo lè yo itilize sit entènèt 'Èske 
Mwen Elijib' New York la oswa lè yo rele Liy Dirèk Vaksinasyon COVID-19 eta a nan 
1-833-NYS-4-VAX (1-833-697-4829). Yo kapab pran randevou tou lè yo vizite sit sa yo 
lè yo kòmanse ouvri nan mèkredi. Pou premye semèn orè a, randevou nan de sit sa yo 
rezève odepa espesyalman pou Nouyòkè yo ki elijib pou vaksinasyon an k ap viv nan 
zòn ki gen to vaksinasyon ki ba nan konte ak minisipalite yo. Apre yon semèn, yo pral 



 

 

rann randevou nan chak sit disponib answit pou tout rezidan ki kalifye yo nan 
minisipalite ki òganize sit la.  
  
"COVID ekspoze mare bas la nan Etazini - li revele disparite ak enjistis ki pa akseptab 
ki ap ravaje sosyete nou an pandan dè deseni - epi New York ap fè tout sa li kapab pou 
ranvèse tandans sa yo nan pwosesis vaksinasyon an", Gouvènè Cuomo te deklare. 
"Gras ak patenarya Administrasyon Biden lan, New York deja etabli sit vaksinasyon an 
mas dirèkteman anndan kominote yo ki frape di nan Brooklyn ak Queens pou asire zòn 
sa yo gen aksè dirèk ak vaksen an. Koulye a, nou ap mete travay sa nan yon etap pi 
lwen. Non sèlman n ap lanse yon pwogram pilòt ak MTA pou founi sèvis otobis 
amelyore dirèkteman nan sit sa yo, men nou ap fè patenarya tou avèk lidè relijye lokal 
yo pou ede konekte Nouyòkè yo avèk randevou yo epi pou disipe rimè ak mit sou 
vaksen an li menm."  
  
Pandan ke COVID-19 la te gen yon enpak ki lakòz domaj sou nasyon an nan tout 
entegralite li, viris sa a te devaste kominote pòv yo ak kominote koulè yo patikilyèman, 
kote moun Nwa ak Latino yo mouri nan yon pousantaj ki pi wo pase moun blan yo. Depi 
nan kòmansman pwosesis distribisyon vaksen an, yon lòt tandans ki bay 
prewokipasyon te parèt - ezitasyon konsènan vaksen an, espesyalman nan kominote 
Nwa a. Avèk yon gwo kantite travayè esansyèl ki soti nan kominote koulè yo, Nouyòkè 
sa yo ap fè fas a yon risk ogmante pou kontrakte viris la tou senpleman akòz nati travay 
yo. Sa te fè li pi enpòtan toujou pa sèlman pou kontinye travay pou mete konfyans nan 
vaksen an, men tou pou kraze baryè aksè yo epi asire ke li disponib dirèkteman anndan 
kominote sa yo.  
  
Pou ede adrese pwoblèm yo alafwa nan ezitasyon ak aksè vaksen, MTA pral amelyore 
sèvis otobis yo soti nan NYCHA ak sant kominotè yo nan minisipalite sa yo rive nan sit 
vaksen FEMA Eta a nan Brooklyn ak Queens. Yo pral pibliye plis detay sou wout 
amelyore yo nan jou kap vini yo kòm MTA espere ajoute plis arè ak plis sèvis ki dedye 
soti nan sant kominotè yo sou wout yo chwazi yo nan Brooklyn ak Queens. Pa egzanp, 
Nan Queens, MTA pral òganize yon navèt soti nan Hammel Houses pou rive nan York 
College. Nan Brooklyn, sèvis otobis la pral amelyore ak frekans adisyonèl sou wout 
otobis B49 ki deja egziste a, ki deja founi sèvis nan Medgar Evers.  
  
Nouyòkè yo ka itilize planifikatè vwayaj MTA a nan tripplanner.mta.info pou planifye 
vwayaj yo pou yo ka pran vaksen. Yo pral chaje wout yo amelyore yo nan aplikasyon an 
apati lendi 1 mas. 
  
Anplis de sa, yo mete sou pye efò bank telefonik ke lidè relijye ap dirije nan kominote sa 
yo pou ankouraje plis manm nan kominote a enskri pou randevou yo nan sit 
vaksinasyon sa yo. 
  
Lidè relijye sa yo pral mennen kanpay vaksinasyon yo:  

• Bishop Doktè Ismael Claudio, Pentecostal Church of Jesus Christ, Inc.  
• Reveran Adolphus C. Lacey, PhD, Bethany Baptist Church Brooklyn  
• Pastè Festus Adeyeye, Abundant Life Christian Ministries, Worldwide  

• Pastè Lawrence Aker, III Pastè Prensipal, Cornerstone Baptist Church  
• Bishop Steve Belgrove, Prezidan & Fondatè, nan Pastors Network of America  
• Revevan A.R. Bernard, Fondatè, Pastè Prensipal ak Direktè Egzekitif Jeneral, 

Christian Cultural Center (Sant Kiltirèl Kretyen)  
• Reveran David K. Brawley, Pastè Prensipal, St. Paul's Community Baptist 

Church  
• Reveran Larry Camp, Pastè, Bethlehem Baptist Church  
• Pastè Steve Carter, Pastè Prensipal, Mount Ararat Church  
• Reveran Alfred Cockfield II, Pastè, God's Battalion of Prayer Church  
• Reveran Doktè Kirkpatrick Cohall, Pastè Prensipal, Lenox Road Baptist Church  
• Bishop Eric R. Figueroa, Sr., Fondatè & Klèje Prezidan, New Life Covene ant 

Fellowship  
• Bishop Orlando Findlayter, Pastè New Hope Christian Fellowship  
• Revnera Doktè Charles O. Galbreath, Pastè Prensipal, Clarendon Road Church  
• Doktè Allen C. Martin, Prèt, Northeastern Conference of Seventh-Day Adventist  
• Pastè Paul B. Mitchell, Pastè Prensipal, Changing Lives Christian Center  
• Bishop Michael Mitchell, New Life Tabernacle  
• Pastè Gilford T. Monrose, Pastè Lidè, Mt. Zion Church of God; Direktè, Prezidan 

fondatè, 67th Precinct Clergy Council  
• Reveran Rashad Raymond Moore, Twazyèm Pastè, First Baptist Church of 

Crown Heights  
• Pastè Sam Nicols, Evangelical Crusaders Fisher of Men  
• Pastè James Osa-kofi, Bethesda Healing Center  
• Reveran Doktè Clive E. Neil, Pastè, Bedford Central Presbyterian Church  
• Bishop Dr. R.C. Hugh Nelson, Pastè Prensipal, Church of God of East Flatbush  
• Bishop Johnny Ray Youngblood, Mt. Pisgah Baptist Church  
• Pastè Louis Straker, Reflection Church of Brooklyn  
• Reveran Doktè Gary V. Simpson, Pastè Prensipal, Concord Baptist Church of 

Christ  
• Bishop Calvin Rice, New Jerusalem Worship Center  
• Reveran Doktè Phil Craig, Pastè Greater Springfield Community Church  
• Pastè Floyd & Reveran Doktè Margaret Elaine M. Flake, Ko-Pastè, Greater Allen 

A.M.E. Cathedral  
• Reveran Doktè Craig Scott Brown Sr, Pastè, Bethany Baptist Church  
• Reveran Evan D. Gray, Sr., Pastè, Macedonia Baptist Church of Arverne  
• Bishop H. Curtis Douglas, Pastè Prensipal, Dabar Bethelem Cathedral  
• Pastè Omar Evans, Community Baptist Church  
• Reveran Gilbert Pickett Sr., Pastè, Eastern Baptist Association of New York  
• Pastè Norman Scott, Rising Star Baptist Church  
• Pastè Duane Michael Sleet, First Baptist Church Far Rockaway  
• Reveran Carl Wauchope, CORSMIA  
• Apot DK Williams, Christian Universal Temple of Corona  
• Reveran Patrick Henry Young, First Baptist Church of East Elmhurst  

  
Lis sa a pral kontinye grandi pandan eta a ap travay an patenarya ak lidè relijye yo 
adisyonèl nan kominote sa yo.  



 

 

  
Patrick J. Foye, Prezidan ak Direktè Egzekitif Jeneral MTA a, te deklare, "MTA ap 
fè tout sa nou kapab pou asire ekite vaksen an lè nou founi aksè ak transpò piblik 
amelyore depi nan lojman piblik ak sant kominotè yo pou rive nan Medgar Evers 
College ak York College. Nou vle asire ke moun ki ap viv nan kòd postal ki gen to 
vaksinasyon ki pi ba nan tout vil la, yo tout gen opsyon ki posib pou yo ale nan sit sa 
yo".  
  
Prezidan Pwovizwa MTA New York City Transit la, Sarah Feinberg, te deklare, 
"Pou ede asire ke Nouyòkè yo gen otan opsyon ke posib pou vwayaje pou pran vaksen 
yo, apati 1 mas nou pral amelyore sèvis yo sou wout otobis ki founi sèvis apati kòd 
postal kle yo nan sit vaksinasyon espesyal sa yo. Nou bezwen fè tout sa nou kapab pou 
vaksine New York. Nou ankouraje Nouyòkè yo itilize planifikatè vwayaj MTA a nan 
mta.info pou planifye yon vwayaj pou yo pran vaksen".  
  
Nan fen 2020, Gouvènè a te anonse lansman Gwoup Travay sou Ekite Vaksen nan 
New York ke Sekretè Eta Rossana Rosado, Prezidan Lig Nasyonal Iben ak Direktè 
Egzekitif Jeneral Marc Morial, ak Prezidan Healthfirst ak Direktè Egzekitif Jeneral Pat 
Wang ap dirije. Depi etablisman li, Gwoup Travay la te kontinye travay pou asire 
kominote vilnerab ak defavorize yo pa rete dèyè nan elimine baryè pou jwenn 
vaksinasyon epi asire gen distribisyon ekitab vaksen an nan tout eta a.  
  
Anplis de sa, New York te etabli plis pase 104 sit vaksinasyon 'tanporè' ki baze nan 
kominote a nan legliz yo, sant kominotè yo ak konplèks lojman piblik yo dirèkteman nan 
kominote yo toupatou nan eta a ki te defavorie pa sistèm swen sante tradisyonèl yo. 
Depi 15 janvye, sit sa yo te pèmèt apeprè 45,000 Nouyòkè resevwa premye dòz vaksen 
COVID-19 pa yo nan sit tanporè sa yo ki baze nan kominote a. Aprè administrasyon 
premye dòz yo, yo re-etabli sit yo twa semèn pita pou administre dezyèm dòz yo.  
  
New York pral kontinye etabli sit tanporè sa yo jiskaske yo mete yo nan tout 33 
Devlopman Lojman pou Granmoun Aje NYCHA (NYCHA Senior Housing 
Developments) yo, ki loje plis pase 7,600 granmoun aje. Yo pral kontinye etabli tou lokal 
tanporè yo pral nan lòt konplèks lojman piblik yo nan tout Eta a, epitou nan plis pase 
300 legliz ak sant kiltirèl ki ofri tèt yo volontèman pou loje sit sa yo atravè Gwoup Travay 
sou Ekite Vaksen (Vaccine Equity Task Force) Gouvènè Cuomo a.  

